
https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 23-iyul, seshanba, 
86 (23.963)-son

Javondagi 
o‘qilmaydigan 
kitob jihoz va 

bezakdan boshqa 
narsa emas

KUN
H IKMATI

Prezident qaroriga ko‘ra

BIZ BIR BO‘LSAK – YAGONA XALQMIZ, BIRLASHSAK – VATANMIZ!

19-iyul kuni davlatimiz rahbarining 
“Siyosiy qatag‘on qurboni bo‘lgan 
yurtdoshlarimiz hayoti va faoliyatini 
o‘rganish, targ‘ib etish hamda ular
ning xotirasini abadiylashtirish borasi-
dagi ishlarni kengaytirish to‘g‘risida”-
gi qarori e’lon qilindi.

Qarorga ko‘ra, siyosiy qatag‘on qurboni 
bo‘lgan yurtdoshlarimizning hayoti va faoliyatini 
o‘rganish hamda ularning xotirasini abadiylashti­
rish ishlarini muvofiqlashtirish bo‘yicha respub­
lika komissiyasi tashkil etildi. 

Quyidagilar Respublika komissiyasining aso­
siy vazifalari etib belgilandi:

qatag‘on qyrboni bo‘lgan shaxslarning hay­
oti va faoliyatini o‘rganish, ularni nomma-nom 
aniqlash, tarixiy xizmatlari haqidagi ma’lumot­
larni, arxiv va muzeylar, kutubxonalar va turli 
fondlarda saqlanayotgan hujjatlarni to‘plash va 
tadqiq etish, ommalashtirish uchun ishchi gu­
ruhlar faoliyatini tashkil etish;

qatag‘on qurbonlarining avlodlari va yaqinlari, 
o‘sha davr voqealariga guvoh bo‘lgan insonlar­
ning xotiralarini yozib olish, oilaviy arxiv va 
kutubxonalarda saqlanayotgan tarixiy manbalar­
ni, noyob suratlarni to‘plash bo‘yicha ishlarni 
muvofiqlashtirish; 

Qatag‘on qurbonlari xotirasi davlat muzeyi, 
uning hududlardagi bo‘limlari hamda Jadidlar 
merosi davlat muzeyining mavzuga doir ma’lu­
motlar, ashyoviy dalil va hujjatlar, boshqa tegish­
li eksponatlar bilan muntazam ravishda boyitib 
borilishini ta’minlash;

qatag‘on qilingan yurtdoshlarimiz haqidagi 
tarixiy haqiqatni tiklash va kelgusi avlodlarga yet­
kazish maqsadida ko‘p jildlik “Qatag‘on qurbon­
lari” kitobini chop etish hamda ularning nomlarini 
Toshkent shahridagi “Shahidlar xotirasi” yodgorlik 
majmuasida barpo etiladigan ramziy kitob sahi­
falariga kiritish ishlarini davom ettirish;

chet eldagi turli fondlar, arxiv, muzey, kutub­
xona va boshqa ilmiy-ma’rifiy muassasalar 
hamda tegishli mutaxassislar bilan hamkorlik 
o‘rnatgan holda, mavzuga oid ilmiy ekspeditsi­
yalar tashkil etish; 

yosh avlodni Vatanimiz ozodligi yo‘lida jonini 
fido qilgan buyuk ajdodlarimiz xotirasiga hurmat 
ruhida tarbiyalash, ularning jasorati va ibratli 
faoliyatini targ‘ib etishga qaratilgan ma’naviy-
ma’rifiy ishlarni yo‘lga qo‘yish.

Har yili oktabr oyining birinchi haftasi mam­
lakatimizda “Siyosiy qatag‘on qurbonlarini yod 
etish haftaligi” deb nomlandi. 

Qatag‘on qurbonlari va jadidlik harakati vakillari 
bo‘lgan shaxslar tug‘ilib o‘sgan, yashagan xo­
nadonlarda esdalik lavhalari o‘rnatiladi. Mahallalar, 
umumta’lim maktablarida tegishli tarzda “Qatag‘on 
qurbonlari xotirasi burchaklari”, stendlar va bosh­
qa ko‘rgazmali vositalar tashkil etiladi.

Yaponiyaning Gifu prefekturasi guberna-
tori Furuta Xajime boshchiligidagi dele-
gatsiya 20-iyul kuni Samarqandda bo‘ldi. 

Viloyat hokimi Erkinjon Turdimov bilan uchrashuv 
chog‘ida Samarqand va Gifuda biznes forumlar tashkil 
etish va bu orqali tadbirkorlarning o‘zaro hamkorlik­
da ishlashi uchun qulay muhit yaratish hamda ularni 
qo‘llab-quvvatlash, ta’lim, turizm, axborot texnologi­
yalari sohalarida faol hamkorlik yuzasidan fikr al­
mashildi.

Jumladan, Gifu tomonidan Samarqand shahri­
ga “smart shahar” loyihasini taqdim etish, to‘g‘ri­
dan-to‘g‘ri avia qatnovlarni yo‘lga qo‘yish, birgalikda 
madaniyat kunlari o‘tkazish taklif etildi. 

E.Turdimov Gifu prefekturasi san’at sohasi vakillarini 
yaqinda Samarqandda o‘tkaziladigan an’anaviy “Sharq 
taronalari” xalqaro musiqa festivaliga taklif qildi. 

– Tashrif oldidan qiziqib ko‘rdim – Samarqand va 
bizning Gifu prefekturamiz iqtisodiyoti, tabiiy iqlim 
sharoiti va odamlar turmush tarzi o‘rtasida o‘xshash 
tomonlar juda ko‘p, – deydi Furuta Xajime. – Shuning 
uchun hamkorligimiz samarali bo‘lishiga ishonaman. 
Bugun bunga yana bir bor guvoh bo‘ldim. Xusu­
san, ta’lim, turizm sohalarida yaqin aloqalarni yo‘lga 
qo‘yish niyatidamiz. 

Gifu prefekturasi delegatsiyasi Samarqand davlat 
tibbiyot universitetida ham bo‘lib, mazkur muassasa 
faoliyati bilan yaqindan tanishdi va hamkorlik bo‘yicha 
kelishuvga erishildi.

B.MUSTANOV.

Jumladan, Imom Buxoriy xalqaro ilmiy-tad­
qiqot markazi direktori Shovosil Ziyodov ayni 
paytda yangidan barpo etilayotgan Imom Bux­
oriy majmuasida Prezident Shavkat Mirziyoyev 
tashabbusiga ko‘ra alloma nomi bilan ataladigan 
innovatsion muzey tashkil etilayotganini ta’kidlab, 
anjuman qatnashchilarini mazkur muzey konsep­
siyasi loyihasi bilan tanishtirdi. 

– Muzey 9 zaldan iborat bo‘ladi va dastlab 
payg‘ambarimiz Muhammad sollallohu alayhi 
vasallam va boshqa payg‘ambarlar haqida ma’lu­
motlardan boshlab Imom Buxoriyning hayoti, 
ilm yo‘li haqida xronologik tarzda hikoya qilina­
di, – deydi Sh.Ziyodov. – Zallarda ulug‘ bobomiz 
yashagan davrni aks ettiradigan surat va lavhalar, 
qadimiy ashyolar, qo‘lyozmalar, muqaddas 
dinimiz tarixiga oid manbalar zamonaviy axborot 
texnologiyalari yordamida namoyish etiladi. 
Muzey va uning konsepsiyasini yaratishda Madi­
na shahridagi payg‘ambarimiz siyratlari va islom 
sivilizatsiyasi muzeyi, Istanbul, Bursa, Anqara, 
Parij va Britaniyadagi dunyoga mashhur muzeylar 
tajribasidan foydalanildi. Davlatimiz rahbari qayd 
etganlaridek, Imom Buxoriy  majmuasi bugun 
ulug‘ allomamiz shuhratiga munosib tarzda qay­
tadan bunyod etilmoqda. Ziyoratgoh ko‘rkam va 
salobatli bo‘lishi tabiiy. Lekin bu yerga kelgan 
kishilar majmuani faqat ziyorat qilish bilan chek­
lanmay, undan ma’rifat o‘rganishi, saboq olishi 
kerak. Qalbi ilm va hikmat nurlari bilan munavvar 
bo‘lishi lozim. 

Alloma xotirasi va merosiga chuqur hur­
mat-ehtirom tariqasida “Sahihul Buxoriy” to‘plami 
xatm qilindi.

Viloyat hokimi Erkinjon Turdimov 
boshchiligidagi delegatsiya Xi-
toy Xalq Respublikasida bo‘lib 
turibdi. Birinchi manzil Shin-
jon-Uyg‘ur avtonom rayonining 
Urumchi shahri bo‘ldi. Unda 
viloyat rahbari Xitoyning yetakchi 
sanoatchilari bilan muloqot qildi.

Viloyat hokimligi axborot xizmati 
xabariga ko‘ra ishtirokchilari orasida 
Shinjon-Uyg‘ur avtonom rayonidagi 
davlat darajasidagi birinchi  Urumchi 
iqtisodiy va texnologik rivojlanish zonasi 
(Urumqi Economic and Technological 
Development Zone) rahbariyati ham bor 
edi.

Qayd etilishicha, tashkilotda 9 ming­
dan ortiq kompaniya ro‘yxatga olingan. 
Ulardan 43 tasi har yili 100 million yuan 
(taxminan 14,8 million AQSh dollari) dan 
ortiq sanoat mahsuloti ishlab chiqaradi.

Bundan tashqari, dunyodagi barcha 
o‘lchamdagi yuqori sifatli (Premium class) 
shinalar ishlab chiqaruvchi va yetkazib 
beruvchi TOP-20 talikka kirgan “Sailun 
Group” vakillari bilan uchrashuv o‘tkazildi. 

Sindao, Dongying, Shenyang, Vey­
fang, Vyetnam va Kambodjada ishlab 
chiqarish bazalariga ega kompaniyaning 
mahsulot savdosi Xitoydan tashqari Shi­
moliy Amerika, Yevropa, Osiyo va Afrika 
qit'alarining 180 dan ortiq mamlakatlarini 
qamrab olgan.

O‘zaro muloqotlarda Samarqandda 
Xitoy sarmoyasi asosida qo‘shma kor­
xona ochish va hamkorlik yo‘nalishlari 
muhokama qilindi.

TUMANLAR HAM FAOL ...
Viloyat delegatsiyasi tarkibida 8 sha­

har va tuman hokimlari ham xizmat safa­
riga chiqqan. Ular Xitoyning yirik inves­
torlari bilan muzokaralar o‘tkazmoqda.

Jumladan, Past Darg‘om tumani 
hokimi Sherzod Rahmonovning bildi­
rishicha, "BIOYO BIOTEX" korxonasi 
bilan «Samarqand kamalak invest» to­
monidan memorandum imzolangan.

"BIOYO BIOTEX" korxonasi qishloq 
xo‘jaligida zarur bo‘lgan mahsulotlarni 
ishlab chiqarish bilan shug‘ullanadi.

- Erishilgan dastlabki kelishuvga ko‘ra, 
tumanimizda qishloq xo‘jaligi chiqindilari 
(g‘o‘za, daraxt qoldiqlari) dan biomah­
sulotlar tayyorlanadi, - deydi Sh.Rahmo­
nov. - Bundan tashqari, oshxona jihozlari, 

maxsus idish-tovoqlar hamda polietilen 
mahsulotlari ham ishlab chiqarish yo‘lga 
qo‘yilishiga kelishildi.

28 MILLION DOLLARLIK KELISHUV
Tashrifning ikkinchi kuni Guanjou 

provintsiyasining "Guandong grand 
tech" korxonasi bilan «Mash'al trans 
servis» mas'uliyati cheklangan jamiyati 
tomonidan memorandum imzolangan.

Qayd qilinishicha, "Guandong grand 
tech" qurilish sohasida ishlatiladigan 
mahsulotlarni tayyorlash bilan shug‘ul­
lanadi va ayni paytda korxona bilan 
dastlabki kelishuvga erishilgan.

Xitoylik investor taklif qilayotgan 
loyiha asosida Past Darg‘om tumanida 
gidro blok, pardozli panel va boshqa 

qurilish mollari ishlab chiqariladi. Loyiha 
yo‘lga qo‘yilgach, qurilish mahsulotlarini 
nafaqat ichki bozorga chiqarish, balki 
Markaziy Osiyo davlatlariga faol eksport 
qilish rejalashtirilgan.

MUZOKARALAR DAVOM ETADI
Viloyat hokimi Erkinjon Turdimov 

Xitoy Kompartiyasi Markaziy qo‘mitasi 
Siyosiy byurosi a'zosi, ShUAR Kompar­
tiyasi partiya qo‘mitasi kotibi Ma Sinjuy 
bilan ham uchrashdi.

Unda Xitoyning eng yirik va yetak­
chi hududlaridan biri - Shinjon-Uyg‘ur 
avtonom rayoni bilan viloyatimiz o‘rta­
sida amaliy hamkorlikni rivojlantirish 
masalalari muhokama qilindi.

Y.MARQAYEV tayyorladi.

Kecha viloyatimizda ''Biz bir 
bo‘lsak – yagona xalqmiz, 
birlashsak – Vatanmiz!'' shi-
ori ostida ma'naviyat festivali 
boshlandi.

O‘zbekiston Respublikasi mus­
taqilligining 33 yilligi munosabati bilan 
tashkil etilgan festival doirasida ijodiy 
uchrashuvlar, xayriya tadbirlari, kon­
sert dasturlari o‘tkazilmoqda.

- Poytaxtdan kelgan taniqli san'at­
korlar, olimlar, yozuvchi va shoirlar­
dan iborat targ‘ibotchilar bir hafta 
davomida viloyatimizda o‘tkaziladigan 
festivalda qatnashadi, - deydi Res­
publika Ma'naviyat va ma'rifat markazi 
viloyat bo‘limi rahbari Dilshod Ismoi­
lov. - Festival ''O‘zbekiston - 2030'' 
strategiyasi hamda ''Yoshlar va biz­
nesni qo‘llab-quvvatlash yili''  dav­
lat dasturiga uyg‘un holda ''Biz bir 
bo‘lsak - yagona xalqmiz, birlashsak 
- Vatanmiz!''  shiori ostida o‘tyapti. 

Targ‘ibotchilar Vatanni madh etuvchi 
chiqishlari bilan tadbir ishtirokchilariga 
o‘zgacha kayfiyat bag‘ishlayapti. 

Targ‘ibotchilarning bir guruhi Past 
Darg‘om tumanidagi jazoni ijro etish 
muassasasiga bordi.  

- Bu uchrashuv biz uchun kutil­
magan bayram tuhfasi bo‘ldi, - deydi 
jazoni o‘tayotganlardan biri. -  Shax­
san mening ko‘nglim yorishdi. Sababi 
muassasaga O‘zbekistonda xizmat 
ko‘rsatgan artist Gulbahor Erqulova 

hamda bir guruh mashhur inson­
lar keldi. Ularni men faqat televizor 
orqali ko‘rganman. Saratonning issiq 
kunlarida qalbimizda bahoriy kayfiyat 
uyg‘ondi. 

Targ‘ibotchilar tumandagi ayrim   
mahallalarda bo‘lib ehtiyojmand oilalar 
holidan xabar oldi.

- Ota-onasidan ayrilgan 14 yashar 
pastdarg‘omlik qiz bilan suhbatlash­
dim, - deydi O‘zbekiston Respublikasi­
da xizmat ko‘rsatgan yoshlar murab­
biyi Jamila Shermuhammedova. - U 
O‘zbekistonda tug‘ilganidan faxrla­
nishini, o‘zini yetim his qilmasligini 
aytganda ko‘zimga yosh keldi. Unga 
sovg‘a-salomlar ulashildi. Sovg‘alar 
orasida kitoblar borligidan u xursand 
bo‘lganligini ko‘rib, yana bir karra 
hayratlandim.

Shunday  targ‘ibot tadbirlari Nuro­
bod tumanida ham tashkil etildi.

To‘lqin SIDDIQOV, 
Baxtiyor MUSTANOV (surat).

Chin o‘lkasi bilan 
hamkorlik kengaymoqda

Vazirlar Mahkamasi huzuridagi 
Imom Buxoriy xalqaro ilmiy-tadqiqot 
markazida “Imom Buxoriyning islom 
sivilizatsiyasi rivojiga qo‘shgan his-
sasi” mavzusida ilmiy-amaliy konfer-
ensiya o‘tkazildi.
Mazkur markaz direktori Shovosil 
Ziyodov, Islom sivilizatsiyasi markazi 
direktori o‘rinbosari Firdavs Halimov, 
O‘zbekiston musulmonlari idorasi 
raisi o‘rinbosari Zayniddin Eshon-
qulov va boshqalar Imom Buxoriy
ning muqaddas islom dini rivojiga 
qo‘shgan beqiyos hissasi, hadis-
shunoslikdagi xizmatlari va buning 
evaziga muhaddislar sultoni deb nom 
qozonganligi haqida so‘z yuritdilar. 

Ulug‘ muhaddis 
ilmiy merosi 
o‘rganildi

Siyosiy qatag‘on 
qurbonlari xotirasi 
abadiylashtiriladi

Odamlar orasida

Gifu va Samarqandning o‘xshashligi ko‘p



2 Ijtimoiy-iqtisodiy hayot
2024-yil 23-iyul, 
seshanba

— Aholini ish bilan ta’minlashda 
mikroloyihalarning ulushi ko‘p, - 
deydi tuman kambag‘allikni qisqar­
tirish va bandlik bo‘limi bosh mu­
taxassisi Turobjon Abbosov. – Joriy 
yil tumanda 740 ta shunday loyihani 
amalga oshirish vazifasi qo‘yilgan 
bo‘lsa, 10-iyul holatiga tizimga 844 
ta loyiha bo‘yicha takliflar kiritilib, 
shundan 615 tasi tasdiqlangan va 
1162 ta yangi ish o‘rni yaratilgan. 
Qolgan loyihalar ham tasdiqlanish 
arafasida.

Aytish joizki, mikroloyihalar oilaviy 
tadbirkorlik uchun birinchi qadam 
hisoblanadi. Keyingi bosqich 150 mil­
lion so‘mgacha imtiyozli kredit ajratili­
shi mumkin bo‘lgan katta loyihalardir. 
Jumladan, o‘tgan vaqtda tizimga 214 
ta shunday loyiha kiritilib, hozirgacha 
tasdiqlanganlarining o‘zida 773 ta 
ish o‘rni yaratilgan. Bundan tashqari, 
ijtimoiy daftarlarga kiritilgan ehtiyoj­
mand oilalar a’zolariga o‘zini o‘zi 
band qilishi uchun subsidiya asosida 
texnika, yoshlarga dehqonchilik qilish 
uchun yerlar ajratilmoqda. O‘tgan 
vaqtda jami 484,3 gektar yer 1645 
ta lotga chiqarilib, egalariga topshiril­
gan. 

- Barcha hokim yordamchilari 
“Onlayn mahalla” elektron platfor­
masi orqali ishlaydi, - deydi tuman 
kambag‘allikni qisqartirish va ban­
dlik bo‘limi boshlig‘i Amir Gaydiyev. 
– Buning uchun ularga maxsus 
planshetlar berilgan. Loyihalarni 
ishlab chiqish va tasdiqlashning 
bu tartibi jarayonda qonunbuzarlik 
va ko‘zbo‘yamachilikka yo‘l qo‘yil­
masligini ta’minlaydi. Ya’ni, hokim 
yordamchilari tomonidan amalga 
oshirilayotgan har bir amal nazorat­
da bo‘ladi. Ish samaradorligiga qar­
ab, ularga KPI hisoblanadi. Bugungi 

kunda KPI ko‘rsatkichi bo‘yicha 
viloyatda uchinchi o‘rindamiz.

Ma’lumotga ko‘ra, idora to­
monidan o‘tgan yili 6 nafar fuqa­
roga ishsizlik nafaqasi tayinlan­
gan. Joriy yilning o‘tgan vaqtida 
bunday fuqarolar aniqlanmagan. 
Amir Gaydiyev buni tumanda ish 
o‘rinlarining yetarliligi, qolaversa, 
ishlash istagini bildirgan, biroq 
mutaxassisligi bo‘yicha ish topma­
ganlar ham qayta kasbga o‘qitilib, 
munosib ish sharoiti bilan ta’min­
lanayotgani bilan izohladi. Birgina 
shu yil tumandan 710 nafar ishsiz 
fuqaro yangi kasblarni o‘rganish 
uchun yo‘llanma olgan.

Yangijoy tumanning eng kat­
ta mahallalaridan biri. 7 guzardan 
iborat bu mahallada yashovchi 5400 
nafarga yaqin fuqaroning daroma­
di ham turli sohalardan. Shu bois 
drayver sifatida qishloq xo‘jaligi, 
xizmat ko‘rsatish va turizm belgilan­
gan. 

— Yil boshida o‘tkazilgan xat­
lovda 144 nafar ishsiz aniqlandi, 
- deydi mahalladagi hokim yor­
damchisi Asliddin Barotov. – Hozir 
ularning barchasi ish bilan ta’min­
langan. O‘tgan vaqt mobaynida 22 
ta loyiha bo‘yicha taklif kiritdim, 13 
ta yangi tadbirkorlik subyekti tashkil 
etib, 5 tasining faoliyatini tiklashga 
erishdik. Mahallamiz hududi katta 
bo‘lganligi sababli aholining asosiy 
qismi qishloq xo‘jaligi mahsulotla­
rini yetishtirish bilan shug‘ullana­
di. Ularning daromadini oshirish 
maqsadida eksport bilan shug‘ul­
lanuvchi “Samfruit” MChJ bilan 
shartnomalar tuzganmiz. Endi deh­
qonlarimiz yetishtirgan mahsulotlar 
xorijda sotiladi.

Asqar BAROTOV.

Ishsizlik nafaqasini 
oluvchilar kamaydi

Tabiiy savol tug‘iladi, xo‘sh viloyatimizda 
ahvol qanday?

Makroiqtisodiy ko‘rsatkichlar tahliliga 
ko‘ra, yalpi hududiy mahsulot hajmi 36,9 
trillion so‘m (2,9 milliard dollar)ni tashkil etib, 
o‘tgan yilning mos davriga nisbatan o‘sish 
sur’ati 106,1 foiz bo‘lgan.

Yilning keyingi davrida yalpi hududiy mah­
sulot hajmi 87,4 trillion so‘mni, o‘sish sur’ati 
105,6 foizni tashkil etishi kutilmoqda.

CHETDA KIMGA 
QANCHA NARSA SOTILDI?
Olti oy davomida viloyatdagi 438 ta 

korxona 554 turdagi mahsulot eksport qil­
gan. Xususan, 80 million dollarlik metal 
va tayyorlangan buyumlar, 74 million dol­
larlik meva-sabzavot, 61,5 million dollarlik 
to‘qimachilik, 44,9 million dollarlik oziq-ovqat 
xorijga sotilgan.

Ushbu davrda Tailand, Italiya, Kanada va 
Koreya kabi yangi bozorlar o‘zlashtirilgan. 
Rossiya (107,7 million), Xitoy (37,7 million), 
Qozog‘iston (23,3 million), Turkiya (16,6 mil­
lion), Tojikiston (14,9 million) asosiy hamkor 
davlatlar bo‘lmoqda.

Darvoqe, yarim yillikda 104 ta korxona xo­
rijga tovar va xizmatlar sotish jarayoniga yangi 
qo‘shilgan. Xususan, Kattaqo‘rg‘on shahrida 
"Zexra kollection" mas’uliyati cheklangan jami­
yati 12,3 million dollarlik mis, Paxtachi tumani­
dagi "Baxt Samarkand teks" mas’uliyati chek­
langan jamiyati 4 million dollarlik to‘qimachilik 
mahsulotlarini Xitoy, Turkiya, Qozog‘iston, 
AQSh va Rossiyaga eksport qilgan.

Hisobot davrida 7 million dollarlik 5 ta yan­
gi turdagi mahsulot xorijga chiqarildi. Misol 
uchun, “Navabod naslli parranda” korxonasi 
Xitoyga 6 million dollarga parranda oyoqcha­
larini sotgan.

Albatta bu o‘rinda eksportyorlarni 
qo‘llab-quvvatlashga alohida e’tibor qarati­
layotganini qayd etish o‘rinli. Jumladan, tovar 
yoki xizmatlarini chetga chiqarayotgan 14 
ta korxonaga aylanma mablag‘ uchun 9,1 
million dollar kredit berilgan, shu davrda ular 
8,8 million dollarlik mahsulot eksport qilib, 
yil yakunigacha bu ko‘rsatkichga 23,8 million 
dollar qo‘shishni rejalashtirmoqda.

Bundan tashqari, 6 ta korxonaning xalqa­
ro standart va sertifikat tizimini joriy qilish 
bo‘yicha 804 million so‘m xarajati qoplab 
berilgan.

Viloyatdagi 9 ta korxona Xitoyning bojxona 
maxsus xizmati ro‘yxatiga kiritilgach, 1,7 mil­
lion dollarlik eksportni amalga oshirgan. Misol 
uchun, reestrga kiritilgan "Agro Gumush 
Jomboy" korxonasi xitoyliklarga 135 ming 
dollarlik quritilgan olxo‘ri sotgan.

Yana bir muhim ma’lumot, 64,4 million 
dollarlik eksport qilgan 94 ta korxonaga tash­
ish xarajatining bir qismi - 24,5 milliard so‘m 
qoplab berilgan.

Ko‘rilayotgan chora-tadbirlar natijasida ikkin­
chi yarim yillikda 598 million dollarlik eksport va 
o‘sish 163,8 foiz bo‘lishi rejalashtirilgan. 

Jumladan, 20 million dollarlik sement, 
armatura, jiyda, santexnika fitinglari, prut 
va kollektorlar, mis kabellari, o‘simliklarni 
kimyoviy himoyalash vositalari kabi o‘ndan 
ortiq yangi turdagi mahsulot xorij bozorlariga 
chiqariladi.

OLIB KELGANIMIZ-CHI?
Ma’lumotlarga ko‘ra, viloyatning birin­

chi yarim yillikdagi tashqi savdo aylanmasi 
1158,9 million, shundan eksport 330,4 million 
(+128 foiz), import 828,4 million (- 8 foiz) 
dollarni tashkil qilgan.

Eksport-import operatsiyalari 67 ta 
(2023-yilda 62 ta) davlat bilan amalga 
oshirilgan.

Viloyatimiz importidagi asosiy ulush Xitoy, 
Rossiya, Sloveniya, Turkiya, Germaniya, Pol­
sha, Qozog‘iston va Litva davlatlariga to‘g‘ri 
kelgan. Tahlillarga ko‘ra, Sloveniya, Turkiya 
va Germaniyadan o‘tgan yilgidan ko‘proq 

import amalga oshirilgan.
Farmatsevtika, transport va ehtiyot qism­

lari, texnologiya uskunalar, plastmassa, 
to‘qimachilik, kimyo sanoati mahsulotlari, 
oziq-ovqat, yem-ozuqa, metal buyumlar aso­
siy import mahsulotlari hisoblanadi.

TADBIRKORLIK RIVOJLANTIRILIB, 
BANDLIK OSHIRILADI
Yarim yil davomida "2 million aholini bi­

znesga jalb qilish dasturi" doirasida 156 ming 
aholi biznesga jalb etilgan. Bunda o‘zini o‘zi 
band qilishda 126,6 ming, YaTTlarda 11,9 
ming, yangi tadbirkorlik subyektlarida 4,7 
ming, dehqon xo‘jaliklarida 12,9 ming aholi 
bandligi ta’minlangan.

Ushbu ko‘rsatkichlarga erishish uchun 54 
ta davlat aktivlari auksionga chiqarilib, 59 ta 
obyekt 69,2 milliard so‘mga sotilgan. Shu 
davrda 2,8 mingta xizmat va servis obyektlari 
ishga tushirilib, 83,4 ming ish o‘rni yaratilgan.

Qiymati 116,5 milliard so‘mlik 77 ta xalqa­
ro yo‘l bo‘yi loyihalarida 343 ta yangi ish o‘rni 
yaratilgan.

Ushbu yo‘nalishda yilning ikkinchi yarmiga 
mo‘ljallangan rejalar raqam va samara yana­
da yuqori bo‘lishiga qaratilgan. Jumladan, 
“2 million aholini biznesga jalb qilish dasturi” 
doirasida 228 ming aholi biznesga jalb etiladi.

84 ta davlat aktivlarini auksionga chiqarish 
orqali budjetga 126,4 milliard so‘m tushum 
ko‘zda tutilyapti.

Joylarda 2,7 mingta xizmat va servis 
obyektlari ishga tushirilib, 86,6 ming aholi 
bandligi ta’minlanadi.

Xalqaro avtomobil yo‘llari bo‘yida qiymati 
839,4 milliard so‘mlik 140 ta loyiha amalga 
oshiriladi va 1974 ta yangi ish o‘rni yaratiladi.

Umuman, ortda qolgan olti oyda viloyat­
da 149,5 ming o‘rniga amalda 215,9 ming 
(136,5 ming doimiy, 79,4 ming mavsumiy va 
vaqtinchalik) ish o‘rinlari yaratilgan.

Bu ko‘rsatkich 3,5 ming investitsiya 
loyihalarida, 105,3 ming xizmat ko‘rsatish 
va tadbirkorlik sohasida, 98,8 ming qishloq 
xo‘jaligida, 8,3 ming qurilish sohasida qayd 
etilgan.

Misol uchun, Samarqand shahrida "Sa­
markand apparel" mas’uliyati cheklangan 
jamiyati tomonidan may oyida trikotaj mahsu­
lotlari ishlab chiqarish loyihasida 145 ta ishsiz 
aholining doimiy bandligi ta’minlangan.

Yil yakunigacha yana 128,5 ming aholi­
ning doimiy, 72,4 ming kishining mavsumiy va 
vaqtinchalik ishlarda bandligi ta’minlanadi.

Kambag‘allikka tushish xavfi mavjud 107,1 
ming aholi daromadini oshirish va 25,1 ming 
kambag‘al oilalarni manzilli qo‘llab-quvvatlash 
orqali kambag‘allikdan chiqarilib, kambag‘allik 
darajasi yil boshidagi 10,5 foizdan 7,7 foizga­
cha tushiriladi.

INVESTITSIYA YANGI ISH 
O‘RNI YARATADI
Yil boshidan buyon viloyatimizda 653,5 

million dollar (o‘tgan yilning mos davriga nis­
batan 177,6 foiz) miqdorida xorijiy investitsiya 
jalb etilgan.

Bunda tarmoq loyihalarda 129,3 million 
dollar, hududiy dasturdagi 141 ta loyihada 
524,2 million dollar o‘zlashtirilgan. Ahami­
yatlisi, hududiy dasturdagi 141 ta loyihadan 
qiymati 14,2 million dollarlik 3 ta loyiha ishga 
tushirilib, 85 ta ish o‘rni yaratildi.

Jumladan, "CCI Samarkand limited" 
mas’uliyati cheklangan jamiyatining Jomboy 
tumanidagi "Coca-Cola" va boshqa salqin 
ichimliklar ishlab chiqarish loyihasida 36 
million, "Hengfeng foods" qo‘shma korxo­
nasining Ishtixon tumanidagi qishloq xo‘jalik 
mahsulotlarini qayta ishlash loyihasida 8 mil­
lion, "Samarkand city story" mas’uliyati chek­
langan jamiyatining Samarqand shahridagi 
"Samarqand-siti" majmuasini tashkil etish 
loyihasida 5,5 million dollar o‘zlashtirilgan.

Hududiy dasturdagi investitsiyalarning 
494 million dollari to‘g‘ridan-to‘g‘ri xorijiy 

investitsiya va 30 million dollari davlat kafolati 
ostidagi kreditlarni tashkil etgan.

Xorijiy investitsiyalarning 40 foizi Xitoy, 35 
foizi Turkiya, 22 foizi BAA, qolgan 3 foizi Ros­
siya, AQSh, Ozarbayjon, Germaniya, Buyuk 
Britaniya, Eron va boshqa davlatlar hissasiga 
to‘g‘ri kelmoqda.

Ma’lumotlarga ko‘ra, yil oxiriga qadar qiy­
mati 154,7 million dollarlik yana 13 ta loyiha 
ishga tushirilib, 795 ta yangi ish o‘rni yaratiladi.

Umuman, investitsiya dasturlari doirasida 
qiymati 2,1 trillion so‘mlik 380 ta loyiha ishga 
tushirilib, 3 mingdan ortiq yangi ish o‘rni 
ochiladi.

Bu 2023-yilning 6 oyiga nisbatan 2,7 
milliard so‘m ko‘p investitsiya, yaratilgan ish 
o‘rni 625 ta ziyod degani.

Misol uchun, Samarqand shahridagi “Yev­
ro plaza M” mas’uliyati cheklangan jamiya­
tining qiymati 58 milliard so‘mlik savdo va 
maishiy xizmat ko‘rsatish loyihasida 161 ta, 
Kattaqo‘rg‘on shahridagi “Zexra kollection” 
mas’uliyati cheklangan jamiyatining qiymati 
40 milliard so‘mlik rangli metallarni qayta ish­
lash loyihasida 60 ta ish o‘rni yaratilgan.

O‘ZIMIZDA CHIQADI...
O‘tgan olti oyda viloyatdagi 57 ta korxona 

95 ta loyiha asosida import o‘rnini bosuvchi 
1,1 trillion so‘mlik mahsulot ishlab chiqargan. 

Misol uchun, Jomboy tumanidagi "BRAD­
JUS" mas’uliyati cheklangan jamiyatida tez 
pishar lag‘mon, Paxtachi tumanidagi “Paxta­
chi rodnik” mas’uliyati cheklangan jamiyatida 
margarin, Toyloq tumanidagi "PUREMILKY 
WORKS" mas’uliyati cheklangan jamiyatida 
quritilgan sut zardobi ishlab chiqarish mahalli­
ylashtirilgan.

Sanoat kooperatsiyasi asosida “SamAvto” 
MChJ buyurtmasi asosida “Esmak avtomotiv” 
MChJda (Past Darg‘om) import o‘rnini bosuv­
chi 6 turdagi mahsulot ishlab chiqarish yo‘lga 
qo‘yilgan.

Bu yerda tayyorlangan avtobuslar uchun 
o‘rindiqlarning narxi importga nisbatan 18 
foiz, avtobuslar uchun havo sovutkich (kondit­
sioner) narxi esa 17 foiz arzonlashgan.

Yil yakunigacha 50 dan ortiq yangi loyihani 
amalga oshirish hisobiga vakuumli ajrat­
kichlar, laminat, qurilish materiallari, mebellar 
uchun ehtiyot qismlar (aksessuarlar), issiqxo­
na va tovuqxonalar uchun gazli isitish pech­
kalari, inkubatorlar, maishiy changyutkichlar, 
sovutkichlar, isitkichlar, sanoat sovutkichlari 
va muzlatgichlar ishlab chiqarish o‘zlashtirili­
shi rejalashtirilgan.

Ishlab chiqarish, sanoat rivoji haqida gap 
ketganda “Urgut” erkin iqtisodiy zonasi faoli­
yatiga to‘xtalmaslikning iloji yo‘q. Zotan, olti 
oyda bu yerdagi korxonalar 2083,3 milliard 
so‘mlik mahsulot ishlab chiqarib, 64,1 million 
dollarlik mahsulot eksport qilgan.

Shuningdek, bu yerda qiymati 5,7 million  
dollarlik 3 ta loyiha ishga tushirilib, 208 ta yangi 
ish o‘rni yaratilgan. Misol uchun, "Urgut sifat 
plast" mas’uliyati cheklangan jamiyatining 1,2 
million dollarlik plastmassa mahsulotlari, “Te­
kom elevating sistems" mas’uliyati cheklangan 
jamiyatining 3,3 million dollarlik “lift, eskalator 
va metallokarkas ishlab chiqarish va “Modern 
Uzbek Tekstil" mas’uliyati cheklangan jamiya­
tining 1,3 million dollarlik kiyim-kechak ishlab 
chiqarish loyihalari ishga tushirilgan.

Yana bir ma’lumot, hududda 58,2 gektar yer 
maydoni auksionda sotilib, qiymati 257 million 
dollarlik 19 ta loyiha joylashtirilgan. Ushbu loy­
ihalar orqali 149,3 million dollar xorijiy investitsi­
ya o‘zlashtirilib, 1298 ta ish o‘rni yaratiladi.

JADAL O‘SAYOTGAN SOHA
Viloyatda 248,3 ming gektar asosiy may­

donga ekin ekilgan. Jumladan, 73,2 ming 
gektar g‘o‘za, 94,2 ming gektar g‘alla, 23,1 
ming gektar sabzavot, 1,5 ming gektar poliz, 
21 ming gektar kartoshka, 2,5 ming gektar 
dukkakli, 7 ming gektar moyli, 7,3 ming gek­
tar ozuqa, 4,2 ming gektar meva, 5,5 gektar 
uzum, 8,8 gektar boshqalar.

Bugungi kunda 73,2 ming gektar maydon­
da g‘o‘za parvarishlanmoqda.

Shuningdek, 90,4 ming gektar g‘alladan 
bo‘shagan maydonning 4,1 ming gektariga 
sabzavot, 15 ming gektariga kartoshka, 35,1 
ming gektariga dukkakli va 36,3 ming gektari­
ga ozuqa ekinlari ekilyapti.

Sohada yilning o‘tgan davrida qiymati 451 
milliard so‘mlik 104 ta hududiy loyiha ishga 
tushirilib, 641 ta ish o‘rni yaratilgan.

Jumladan, 4,2 ming gektar bog‘ va 5,6 
ming gektar tokzor barpo etilgan. 87,6 mil­
liard so‘mlik 450 ta texnika xarid qilingan.

Yil yakunigacha 53,5 trillion so‘mlik mah­
sulot ishlab chiqarish ko‘zda tutilgan. Xus­
usan, 876 ming tonna don, 292 ming tonna 
paxta, 1638,8 ming tonna sabzavot, 761,2 
ming tonna kartoshka, 190,9 ming tonna 
poliz, 395,8 ming tonna meva, 675,7 ming 
tonna uzum, 338,5 ming tonna go‘sht, 1445,7 
ming tonna sut, 1376,2 million dona tuxum, 
19,2 ming tonna baliq ishlab chiqariladi.

Shuningdek, dehqon xo‘jalik tashkil qilish 
uchun yoshlarga 7 ming gektar suvli yer 
ajratilib, 17 ming yosh ish bilan band qilinadi.

Dastlabki yarim yillik tahlillariga ko‘ra, 
qishloq xo‘jaligi o‘sish sur’ati viloyatda eng 
yuqori sohalardan biri sanaladi. Ushbu 
yo‘nalishda viloyatimiz respublikada uchinchi 
o‘rinda qayd etilgan.

Yoqub MARQAYEV.

Prezident huzuridagi paxtachilik 
kengashi ishchi guruh a’zolari xorijiy 
g‘o‘za navlarida amalga oshirilayot­
gan agrotexnik ishlar natijadorligi va 
dala maydonlarida (oq jo‘xori, mak­
kajo‘xori, supurgi) himoya zonalari 
tashkil qilinganini Past Darg‘om 
tumanida monitoring qildi. 

Tumanning Chandrobod MMTP 
“Xudoyberdi bobo” (11,2 gektar), 
“Farhod Nurboy” (6 gektar), “Yuqori 
Chandir” (4,5 gektar), “Abror Gruz­
in” (6 gektar), “Baxrin Sulolasi” (4 
gektar) fermer xo‘jaliklarining may­
donlarida Xitoydan keltirilgan “Xinlu 
Zao-78” g‘o‘za navi parvarishlan­
moqda. Lekin bu dala maydonlari 
chetida oq jo‘xori, makkajo‘xori, 
supurgi ekilmagan, himoya zonalari 
tashkil qilinmagan. Agrotexnik tad­

birlar o‘zboshimchalik bilan tashkil 
etilgan. Sug‘orishda yo‘l qo‘yilgan 
xatolar sababli ayni vaqtda g‘o‘za 
qoniqarsiz holatda.

Ishchi guruh Chandirobod hudu­
dini to‘liq monitoring qilib, holat 
mutlaqo qoniqarsiz, ko‘chatlar soni 
kamligini aniqladi. Fermerlarning 
tajribasizlik bilan olib borgan ishlari 
va berilayotgan topshiriqlarni o‘z 
vaqtida bajarmayotganligi keskin 
tanqid qilindi. O‘z navbatida yer­
dan unumli foydalanish, hosildorli­
kni oshirish, agrotexnik tadbirlarni 
samarali tashkil etish, sug‘orish 
tizimini qayta ishlab chiqish, hudud­
da himoya qo‘rg‘onlarini barpo 
etish bo‘yicha fermerlar va boshqa 
mas’ullarga topshiriqlar berildi. 

Alisher NORBOYEV.

Samarqand tumanidagi 74 ta mahallada 270 mingga yaqin 
aholi istiqomat qiladi. Yil boshida hududda kambag‘allik 
darajasi 7,7 foizni tashkil qilgan bo‘lsa, hozir 6,2 foizga 
tushgan. Yil yakunigacha bu ko‘rsatkichni 5,5 foizga yet-
kazish rejalashtirilgan. Mazkur natijaga qanday erishilayot-
gani, umuman, tumandagi hokim yordamchilarining faoliyat 
yo‘nalishlariga qiziqdik.

Chandirobodda g‘o‘zaning 
holati qoniqarsiz

Davlatimiz rahbari tashabbusi bilan joriy yildan paxtakor 
fermerlarimiz g‘o‘zaning xorijdan keltirilgan serhosil navla-
rini yetishtirmoqda. Buning uchun iqlimga mos, kasallikka 
chidamli, tolasi pishiq va serhosil navlar tanlangan. Ammo 
bu bilan barchasi ko‘ngildagidek bo‘ladi, degani emas. 
Har qanday o‘simlikka o‘z vaqtida agrotexnik ishlov ber-
ish, oziqlantirish, parvarish zarur. Shu bois dalalarda xorijiy 
navlarni yetishtirishda agrotexnik tadbirlar to‘g‘ri va o‘z 
vaqtida o‘tkazilishi nazorat qilinmoqda. 

Yarim 
yillikdagi iqtisodiy 
natijalarimiz qanday?

Prezident Shavkat Mirziyoyev raisligida 17-iyul kuni hududlar va tarmoq
larda iqtisodiy o‘sish sur’atlarini ta’minlash bo‘yicha birinchi yarim yillik 
tahlili hamda yil yakuniga qadar ustuvor vazifalar muhokamasi yuzasidan 
videoselektor yig‘ilishi o‘tkazildi.

DA’VOLAR BO‘LSA…
Samarqand shahrida xususiy amaliyot bilan shug‘ul­

lanuvchi notarius Xo‘jamqulov Husan O‘rinboyevich 
notarial idorasida marhum Jurayev Omonga (2023-yil 
23-dekabrda vafot etgan) tegishli mol-mulk uchun meros 
ishi ochilmoqda. Shu munosabat bilan merosxo‘rlarning 
Xo‘jamqulov Husan O‘rinboyevich notarial idorasiga mu­
rojaat etishlarini so‘raymiz.

Manzil: Samarqand shahri Amir Temur ko‘chasi, 
152-uy.

* * *
Jomboy tumanida xususiy amaliyot bilan shug‘ullanu­

vchi notarius Mamatqulov Otabek Bolbekovich notarial 
idorasida marhum Mamatov Amonga (2022-yil 20-mayda 
vafot etgan) tegishli mol-mulk uchun meros ishi ochilmo­
qda. Shu munosabat bilan merosxo‘rlarning Mamatqulov 
Otabek Bolbekovich notarial idorasiga murojaat etishlarini 
so‘raymiz.

Manzil: Jomboy tumani Saroy ko‘chasi, 15-uy.
* * *

Samarqand shahrida xususiy amaliyot bilan shug‘ul­
lanuvchi notarius Hazratqulov Mahmud Mo‘minqulovich 
notarial idorasida marhum Mamatkulova Muxayoga 
(2018-yil 14-aprelda vafot etgan) tegishli mol-mulk 
uchun meros ishi ochilmoqda. Shu munosabat bilan 
merosxo‘rlarning Hazratqulov Mahmud Mo‘minqulovich 

notarial idorasiga murojaat etishlarini so‘raymiz.
Manzil: Samarqand shahri Amir Temur ko‘chasi, 

36-uy.
* * *

Samarqand shahrida xususiy amaliyot bilan shug‘ul­
lanuvchi notarius Ismoilova Shahlo Bahrilloyevna notarial 
idorasida marhum Stebunova Lyudmila Nikolayevnaga 
(2023-yil 18-dekabrda vafot etgan) tegishli mol-mulk 
uchun meros ishi ochilmoqda. Shu munosabat bilan 
merosxo‘rlarning Ismoilova Shahlo Bahrilloyevna notarial 
idorasiga murojaat etishlarini so‘raymiz.

Manzil: Samarqand shahri Abdurahmon Jomiy 
ko‘chasi, 17-uy.

* * *
Toyloq tumanida xususiy amaliyot bilan shug‘ullanuv­

chi notarius Hasanov Aloviddin G‘iyosiddin o‘g‘li notari­
al idorasida marhum Rustamov Juraqul Orziqulovichga 
(2012-yil 12-oktabrda vafot etgan) tegishli mol-mulk 
uchun meros ishi ochilmoqda. Shu munosabat bilan mer­
osxo‘rlarning Hasanov Aloviddin G‘iyosiddin o‘g‘li notarial 
idorasiga murojaat etishlarini so‘raymiz.

Manzil: Toyloq tumani Toyloq shaharchasi.
* * *

Samarqand shahrida xususiy amaliyot bilan shug‘ul­
lanuvchi notarius Xodjayev Farrux Farxodovich notarial 
idorasida marhum Saparov Ibadga (2023-yil 27-oktabrda 

vafot etgan) tegishli mol-mulk uchun meros ishi ochilm­
oqda. Shu munosabat bilan merosxo‘rlarning Xodjayev 
Farrux Farxodovich notarial idorasiga murojaat etishlarini 
so‘raymiz.

Manzil: Samarqand shahri Chuqur yo‘l ko‘chasi, 
9-“B” uy.

* * *
Toyloq tumanida xususiy amaliyot bilan shug‘ullanuv­

chi notarius Hasanov Aloviddin G‘iyosiddin o‘g‘li notari­
al idorasida marhum Mukumov Faxriddin Kenjayevich­
ga (2023-yil 11-mayda vafot etgan) tegishli mol-mulk 
uchun meros ishi ochilmoqda. Shu munosabat bilan mer­
osxo‘rlarning Hasanov Aloviddin G‘iyosiddin o‘g‘li notarial 
idorasiga murojaat etishlarini so‘raymiz.

Manzil: Toyloq tumani Toyloq shaharchasi.
* * *

Samarqand shahrida xususiy amaliyot bilan shug‘ul­
lanuvchi notarius Nishonova Umida Ismatillayevna notarial 
idorasida marhum Abdullayev Abdumanonga (2024-yil 
23-yanvarda vafot etgan) tegishli mol-mulk uchun meros 
ishi ochilmoqda. Shu munosabat bilan merosxo‘rlarning 
Nishonova Umida Ismatillayevna notarial idorasiga mur­
ojaat etishlarini so‘raymiz.

Manzil: Samarqand shahri Rudakiy ko‘chasi, 132-
uy, 2-xona.

* * *

Narpay tumanida xususiy amaliyot bilan shug‘ullanuv­
chi notarius Pardayev Mehriddin Muhiddin o‘g‘li notarial 
idorasida marhum Qaxarov Barat Turdiyevichga (2023-yil 
3-iyunda vafot etgan) tegishli mol-mulk uchun meros ishi  
ochilgan. Shu munosabat bilan merosxo‘rlarning Parda­
yev Mehriddin Muhiddin o‘g‘li notarial idorasiga murojaat 
etishlarini so‘raymiz.

Manzil: Narpay tumani “Alisher Navoiy” MFY, Amir 
Temur ko‘chasi.

* * *
Samarqand shahrida xususiy amaliyot bilan shug‘ullanuv­

chi notarius Jo‘rayev Mubin Ne’matjonovich notarial idorasi­
da marhum Tanakulov Xalikga (2009-yil 17-mayda vafot 
etgan) tegishli mol-mulk uchun meros ishi ochilmoqda. Shu 
munosabat bilan merosxo‘rlarning Jo‘rayev Mubin Ne’mat­
jonovich notarial idorasiga murojaat etishlarini so‘raymiz.

Manzil: Samarqand shahri Abdurahmon Soniy 
ko‘chasi, 1-uy.

* * *
TOPGANGA MUKOFOT!

Samarqand viloyat ichki ishlar boshqarmasidan 2016-
yil 19-mayda Mirpulatov Zafar Juraboyevichga berilgan 
4257 raqamli pensiya guvohnomasi Samarqand shahri 
hududida tushirib qoldirilgan. Ushbu hujjatni topganlardan 
mukofot evaziga qaytarishlarini so‘raymiz.

Telefon: +99890-604-11-75.

Boshingdan o‘tgan qiyinchiliklarni 
boshqalarning his qilmasligi, ularga 
dalda bo‘lish kerakligini o‘ylash in-
soniylikdan darak. Ammo shu jarayon 
uchun harakat qilish nafaqat jur’at, 
balki fidoyilik hamdir. 

Nargiza Mahmudova bundan bir necha yillar avval 
farzandi tug‘ilganda shunday yo‘l tutaman, deb sira 
o‘ylamagandi. To‘g‘rirog‘i, bu haqda o‘ylashga uning 
vaqti ham, xohishi ham yo‘q edi. 2007-yil tug‘ilgan 
qiziga DAUN sindromi tashxisi qo‘yilganda, u butun­
lay karaxt holga keldi. Chunki bunday holatni ilgari na 
qarindoshlari va na atrofdagilarda ko‘rgan. Nima qilish 
kerak, bu bolani qanday parvarishlash lozim?

- O‘sha paytlarda internet hozirgiday rivojlanma­
gan,  - deydi Nargiza Mahmudova. – Kitoblardan shu 
kasallikka doir ma’lumotlar qidirdim, bunday bolalarga 
qanday qarash kerakligini o‘rgandim. Boshqa hudud­
larda onalar qanday yo‘l tutarkin, nima qilisharkan kabi 
savollar qiynay boshladi. Shunday paytda internet kafe­
ga kirib, ular haqida o‘qiy boshladim. Bilasizmi, izlayot­
gan ma’lumotimni hech kim ko‘rmayaptimikan, degan 
xavotirda bo‘lardim, uni hech kimga ko‘rsatmaslikka 
intilardim. Go‘yoki, men gunohkorman. Bu hisdan qu­
tulishim kerak edi, shunga harakat qildim. Yillar o‘tgani 
sayin tajribam ortdi, DAUN sindromli bolalarga  qanday 
parvarish kerakligi, ularning ta’lim olishi va boshqa 
masalalarda ko‘p narsalarni o‘rgandim va ularga amal 
qildim. 

AVVALO, ONA RUHIYATINI 
YAXSHILASH KERAK
Oradan bir necha yillar o‘tib, Nargiza ko‘plab DAUN 

sindromi bor bolalar shunchaki taqdir izmiga tash­
lab qo‘yilganiga guvoh bo‘ldi. Onalarning ular bilan 
shug‘ullanishga ko‘p hollarda vaqti yo‘q yoki buni 
qanday amalga oshirishni bilmaydi. Bir nechta shun­
day ayollarni uchratgach, tashabbusli guruh sifatida 
bir-birlari bilan suhbatlashdi, farzandlarini do‘stlashtir­
di. Onalar bolaga qanday qarash bo‘yicha bir-biridan 
o‘rgana boshladi. Bu guruh keyinroq – “Imon” nomi 
bilan nodavlat notijorat tashkilotiga aylandi. 

- Bilasizmi, imkoniyati cheklangan farzandi bor 
oilada avvalo, ona yordamga muhtoj bo‘lar ekan, 
- deydi Nargiza. – Birinchidan, u ayolga nisbatan 
uydagilarining munosabati yomonlashadi. Go‘yo 
nuqsonli farzand tuqqani uchun u aybdorday. Oqi­
batda u bolasiga qarash haqida emas, o‘zini himoya 
qilish haqida ko‘proq o‘ylay boshlaydi. Ushbu nodav­
lat notijorat tashkilotini tashkil etganimizda, bu kabi 
ayollarga siz yolg‘iz emassiz, gunohkor emassiz, siz 
keraklisiz, degan tushunchani singdirishga harakat 
qildik. Tadbirlarimiz bayram dasturxonlari uyushtir­
ish yoki kimgadir nimadir tarqatishdan iborat emas. 
Afsuski, avvaliga ko‘p onalar safimizga qo‘shilgan­
da, "sovg‘a yo‘qmi, bizni nega chaqirdingiz o‘zi", 
kabi gap-so‘zlarga ham duch kelganmiz. Bu bolalar 
uyda, tengdoshlaridan uzilgan holda katta bo‘lmasligi 
kerak. Ular bilan doimiy ravishda shug‘ullanish, ularni 
to‘garaklarga jalb qilish lozim.

“BOLAM NOGIRONLAR BILAN O‘QIMAYDI!”
Bugun jamiyatimizda imkoniyati cheklangan bolalar­

ga e’tibor oshgan bo‘lsa-da, ammo muammolar juda 
ko‘p. Birinchidan, Samarqanddagi o‘nga yaqin mak­
tablarda inklyuziv ta’lim joriy etildi. Lekin muammolar 
tizim joriy etilgach ko‘zga tashlandi. Birinchi navbatda, 
mening bolam nogiron bolalar bilan o‘qimaydi, deya 
maktab rahbariyatiga shikoyat qilib keluvchilar soni 
ko‘paydi. Keyin o‘qituvchilar imkoniyati cheklangan 
bolalardan qanday qilib darsni so‘rash, ularni baholash 
mezonlari masalasida qator murakkabliklarga duch 
keldi. Bolalarning esa nogironligi bor tengdoshlari bilan 
munosabatga tayyor emasligi ko‘rinib qoldi. 

Bu masalada qator takliflarni kiritdik, amaliy harakat­
larimiz ham ko‘p, albatta. Bugun viloyatimizda 400 ga 
yaqin DAUN sindromli bolalar bor. Nodavlat tashkilo­
timiz atrofida yig‘ilgan 50 nafarga yaqin ota-onalarning 
qarashlari bugun ancha o‘zgargan. Ularning ba’zilari­
dan o‘zim ham ko‘p narsa o‘rganyapman. Imkoniyati 
cheklangan bolalar uchun sport maktabida bittagina 
to‘garak tashkil qilish uchun qancha idoralarga bosh 
suqqanimizni tasavvur qilolmaysiz. Lekin bunga er­
ishdik. Hozir Samarqand shahrida shunday to‘garak 
ishlayapti va bolalar yaqinda yengil atletika bo‘yicha  
Turkiyada bo‘lib o‘tgan musobaqalarda yaxshi nati­
jalarga erishib qaytishdi. Albert Muhitdinov, Ruxshona 
Temirova, Ali Nosirov shu to‘garaklarga qatnab, yaxshi­
gina natijalarga erishayapti. 

Hozir yoz fasli, qaniydi nogironligi bor bolalar uchun 
yozgi oromgohlarda bittagina alohida guruh tashkil etil­
sa. Hozir shu masalada harakat qilayapmiz.

BOLA – QUROL EMAS
Yuqorida ta’kidlaganimday, ota-onalarning o‘zi ham 

alohida ehtiyojga ega bola bilan qanday munosabat 
o‘rnatishni bilmaydi. Uni yashirishni istaydi yoki undan 
qurol sifatida foydalanadi. Qanday masala bo‘lmasin, 
ular nogiron farzandi haqida gapiradi va oilasidagi mod­
diy masalasini hal qilib olishni istaydi. Bu hech qanday 
me’yorga to‘g‘ri kelmaydi. Bu bolaga nisbatan haqorat, 
aslida. 

Biz tashkilotimiz va guruhimizdagi ota-onalar shun­
day bolalar borligi va ular ham boshqa bolalar singari 
ta’lim olish, bo‘sh vaqtini mazmunli o‘tkazish uchun 
ozgina sharoit bo‘lishi tarafdorimiz, xolos. 

Chunki imkoniyati cheklangan farzand tarbiyalayot­
gan ota-onalarning hammasi ham moddiy jihatdan yax­
shi ta’minlangan emas. Bu bolalarning yuqoridagi kabi 
imkoniyatlarga ega bo‘lishlari uchun esa ancha yugur­
ish, ko‘proq vaqt kerak. Misol uchun, biz Samarqand 
shahrida bittagina sport to‘garagi ochish uchun qancha 
harakat qildik. Boshqa tumanlarda ham bu narsani joriy 
etish mumkin. Lekin o‘sha yerdagi ota-onalarning faol­
ligi juda kerak. Afsuski, bugun ko‘pchilik onalar hokim­
iyatga, boshqa idoralarga yordam so‘rab borishga ista­
gancha vaqt topadi, ammo bolasini rivojlantirish uchun 
harakat qilmaydi. Vaholanki, ba’zi tug‘ma nuqsonlarda 
bolani o‘z holiga tashlab qo‘yish uning ahvoli yomon­
lashishiga olib keladi. 

Rejalarimiz ko‘p. Markaz tashkil qilib, bolalarni 
rivojlantirish uchun unda to‘garaklardan tortib, boshqa 
sharoitlarni ham yaratish, nogiron farzandi bor onalarni 
ish bilan ta’minlashni maqsad qilganmiz.

Gulruh MO‘MINOVA.

Oramizda shunday in-
sonlar borki, ularning 
faoliyati va ezgu amal-
laridan o‘rnak, maslaha-
ti va o‘gitlaridan bahr-
amand bo‘lsak, arziydi. 
Abduhoshim Halimov 
ana shunday nuroniy-
larimizdan biri. U uzoq 
yillar temir yo‘l sohasida 
samarali mehnat qilgan.

A.Halimov 1943-yil 25-iyulda 
Samarqand tumanidagi Badal 
mahallasida tug‘ilgan. Maktab­
ni a’lo baholar bilan tugatib, 
mehnat faoliyatini qurilish tash­
kilotida boshlagan.

Harbiy xizmatni o‘tab qa­
ytgach, qurilish tashkilotlarida 
ishni davom ettirgan. So‘ngra 
Toshkent ikkinchi vagon yo‘lov­
chi tashish deposiga vagonni 
kuzatib boruvchi va yo‘lovchilar­
ga xizmat qo‘rsatuvchi temir yo‘l 
xodimi vazifasida ish boshlagan.

1970-yildan 1980-yilgacha 
yo‘lovchi poyezdi boshlig‘i 
vazifasida ishlagan. Ishdagi 
faolligi, xalq xizmati yo‘lidagi 
mehnatsevarligi bilan hurmat 
qozonib, munosib taqdirlangan. 

1980-yilda temir yo‘l boshqar­
masi boshlig‘i tavsiyasi bilan 
yo‘lovchi poyezdida tekshiruvchi 
vazifasiga o‘tkazilgan va besh yil 
shu lavozimda ishlagan.

A.Halimov faoliyati davomida 
yo‘lovchilarga tezkor va sifatli 
xizmat ko‘rsatishni yaxshilashga 
munosib hissa qo‘shdi, ko‘plab 
shogirdlar tayyorladi. Kasbiga 
sodiqligi, bilimi, tirishqoqli­
gi, kamtarinligi hamda jamoat 
ishlaridagi faolligi bilan ko‘plab 
yutuqlarga erishdi, el orasida 
obro‘-e’tibor topdi. 1986-yildan 
1996-yilgachaga o‘zi tug‘ilgan 
Badal mahallasi oqsoqoli sifa­
tida xayrli ishlarga bosh-qosh 
bo‘ldi. 

- Mahalla obodligi, yoshlar 
tarbiyasi va oilalarning tinch-to­
tuv yashashida Abduhoshim ota 
kabi nuroniylarning maslahatlari 
va tajribasiga suyanamiz, - dey­
di Badal mahallasi raisi Muin 
Amonov. -  Bugungi kunda u 
kishi “Bir nuroniy – o‘n yoshga 

mas’ul” tamoyili asosida mahal­
lamiz yoshlariga ibratli hayoti, 
orttirgan tajribasidan saboq 
berib, ularning jamiyatda o‘z 
o‘rnini topishida ko‘maklash­
moqda. 

81 yoshni qarshilayotgan 
Abduhoshim ota turmush 
o‘rtog‘i Muhiba aya bilan ikki 
o‘g‘il, besh qizni voyaga yetka­
zib, bugun 19 nevara, 22 evara 
qurshovida baxtli hayot kechir­
ishmoqda. Otani qutlug‘ 81 
yoshi bilan tabriklab, u kishiga 
sihat-salomatlik tilaymiz!

Yunus IBRAGIMOV.

“Ipak yo‘li” turizm va madaniy meros xalqa-
ro universitetida samarqandlik va chimkent
lik turizm sohasi vakillari, turoperator va 
turagentlar ikki shaharning turizm imkoni-
yatlarini namoyish qildi.

Tadbirda ikki mamlakat sayyohlik kompaniyalari 
o‘rtasidagi hamkorlik istiqbollari haqida so‘z yuritilib, 
sayyohlik mahsuloti va brendlarini rivojlantirish, meh­
monxona xizmatidan foydalanish hamda turizm yo‘nal­
ishlari bo‘yicha tajriba almashildi va hamkorlik memo­
randumi imzolandi.

- O‘zbekistonga, jumladan, shahrimizga kelayotgan 
sayyohlarning katta qismini Qozog‘iston vakillari tashkil 
etadi, - deydi viloyat turizm boshqarmasi xalqaro aloqa­
lar bo‘limi bosh mutaxassisi Shohrux Hayitboyev. – Shu 
sababli Samarqand shahrining turizm salohiyatini rivojlanti­
rish va shahrimizga sayyohlar oqimini yanada ko‘paytirish 
maqsadida ikki yil oldin Qozog‘istonning Chimkent shahar 
turizm sohasi vakillari bilan hamkorlik o‘rnatgan edik. Bugun 
ana shu hamkorlik aloqalarini yanada rivojlantirish va yangi 
loyihalarni amalga oshirish bo‘yicha kelishib oldik.

- Maqsadimiz Samarqand bilan turizm bo‘yicha 
hamkorlikni mustahkamlash, - deydi  Chimkent shahar 
turizm, tashqi aloqalar va ijodiy sanoat boshqarmasi vakili 
Azamat Nurimbetov. – Shuningdek, Ipak yo‘li bo‘ylab 
transchegaraviy turlarni rivojlantirish hamda turistik va in­
vestitsiya imkoniyatlarini kengaytirish. O‘ylaymizki, amal­
ga oshirilishi belgilangan yangi loyihalar ikki tarixiy shahar 
turistik salohiyatini keyingi bosqichga olib chiqadi. 

Tadbir doirasida sayyohlik mahsulotlari ko‘rgazmasi 
ham tashkil etildi.

F.RO‘ZIBOYEV.

Eng faol yosh 
ma’naviyatchi

Viloyat axborot-kutubxo-
na markazida «Eng yosh 
ma’naviyatchi-2024» respub-
lika ko‘rik-tanlovining viloyat 
bosqichi bo‘lib o‘tdi. 

Tanlovda ma’naviy-ma’rifiy 
sohada faoliyat yuritayotgan 30 
yoshgacha bo‘lgan yoshlarning ye­
takchilik, tashabbuskorlik, ijodkor­
lik va liderlik qobiliyatlari sinovdan 
o‘tkazildi.

Tanlov natijasiga ko‘ra, Samar­
qand shahridan Bekzod Burhon­
ov Samarqandning eng faol yosh 
ma’naviyatchisi deb topildi va 
tanlovning mamlakat bosqichiga 
yo‘llanma oldi. Keyingi o‘rinlar 
oqdaryolik Yulduz Xudoyberdiyeva  
va urgutlik Xurshid Xursandovga 
nasib etdi.

Ko‘rik-tanlov g‘oliblari ham­
da ishtirokchilar diplom va esdalik 
sovg‘alari bilan taqdirlandi.

Maqsadimiz –  
rahm uyg‘otish emas!

Temir yo‘l sohasi 
fidoyisi

Samarqand va 
Chimkent 
o‘rtasida turizm aloqalari rivojlanadi



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

A.BAROTOV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
11 717 nusxada chop etildi. Buyurtma 380. Hajmi 2 bosma taboq, bichimi A-2

4 Tarixning o‘qilmagan sahifalari
2024-yil 23-iyul, 
seshanba

Gazetaning navbatdagi soni 2024-yil 27-iyul, shanba kuni chop etiladi.

Uni 1937-yilning 13-noyabr kuni hibsga 
olishdi. Bu vaqtda Kamkor Umarov Samar
qand shahar militsiyasining 4-bo‘limi boshlig‘i 
vazifasida ishlar edi. Uni hibsga olish haqida 
O‘zSSR NKVDsining ishchi-dehqon militsiyasi 
boshqarmasi jinoyat-qidiruv bo‘limi 3-bo‘lin-
masi rahbari Izmaylov chiqargan qarorda 
yozilishicha, K.Umarov 1935-1936-yillarda 
militsiya rahbariyatini tayyorlash maktabi-
da o‘qish davrida shu bilim yurtida tarjimon 
bo‘lib ishlayotgan va tahsil olayotgan To‘la
gan Mirazizov bilan yaqin aloqa o‘rnatadi. 
Aksilinqilobiy kayfiyatda bo‘lgan T.Mirazizov 
bilan birgalikda maktab tinglovchilari orasida 
sovetlarga qarshi targ‘ibot olib boradilar. Bu 
bilan O‘zSSR Jinoyat kodeksining 60-67-mod-
dalarida ko‘rsatilgan jinoyatlarni sodir etgan.

Oradan ko‘p o‘tmay Samarqand shahar militsiya­
si boshlig‘i Golyaxovskiy Respublika Ishchi-dehqon 
militsiyasi boshqarmasi alohida inspeksiyasi rahbari, 
leytenant Oltinboyev imzosi bilan quyidagi mazmunda 
so‘rovnomani oldi:

 “Sizga Samarqand viloyat ”Lenin yo‘li” gazetasida 
shu yil 14-oktabrda chop etilgan “Mansabdor bezori” 
maqolasini yubormoqdaman. Avvalo, ushbu maqo-
la muallifini aniqlashingiz so‘raladi. Uni so‘roq qilib, 
biz tomondan qamoqqa olingan Kamkor Umarovning 
bezoriligi hamda militsiya organlarini obro‘sizlantirish 
bo‘yicha xatti-harakatlarini fosh etuvchi ko‘proq dalillar 
to‘plashingiz so‘raladi. Gazetada bosilgan maqolada 
Umarov o‘zi rahbarlik qilgan militsiya bo‘limi ishi bi-
lan umuman qiziqmaganligi, bu borada faoliyatsizlik 
ko‘rsatganligi, natijada ushbu hududda bosqinchilik, 
o‘g‘irlik, bezorilik va boshqa jinoyatlar soni keskin osh
ganligi aytilgan. Bu holatlarni tekshirish uchun sizdan 
4-militsiya bo‘limi boshlig‘i tomonidan jinoyatchilikka 
qarshi kurashish borasida sovuqqonlikka yo‘l qo‘yilgan-
ligi haqida bo‘lim xodimlarini so‘roq qilish, Umarovning 
rahbarligi davrida hududda qancha jinoyat sodir etil-
ganligini raqamlarda ko‘rsatib berish so‘raladi. Xodim
larni so‘roq qilish jarayonida Umarovning faoliyatsizligini 
ko‘rsatuvchi holatlarga alohida e’tibor qilinsin.

Shuningdek, Umarov tomonidan o‘zlashtirish va 
suiiste’molchiliklarga yo‘l qo‘yilganligi masalasiga 
diqqat bilan qaralsin. Sizga ma’lumki, K.Umarov biz 
tomonimizdan aksilinqilobiy faoliyatda ayblanib, hibsga 
olingan. Agar u aksilinqilobchi ekan, demak bu ishlarni 
ongli ravishda qilgan. Ya’ni, militsiya faoliyatini izdan 
chiqarish, uni ishchilar va kolxozchilar ko‘z o‘ngida 
obro‘sizlantirishga intilgan.Tekshiruvni ana shu yo‘na
lishda va maqsadlarda olib borish zarur”.

Bu maqolada shuningdek, K.Umarov xotinboz, ishga 
mas'uliyatsiz, u rahbarlik qilayotgan bo‘limning bir 
xodimiga bezorilar pichoq urgan, degan ayblovlar ham 
bitilgan edi. 

Kamkor Umarovning o‘z qo‘li bilan yozgan tarjimai 

holidan: 
“Men 1905-yilda Toshkent shahrida Chuvalachi 

mahallasida oddiy dehqon Umar oilasida tug‘ildim. 
1920-yilgacha otamning qaramog‘ida edim. O‘sha yili 
maktab-internatga o‘qishga o‘tdim. 1924-yilda Tosh-
kentdagi milliy harbiy maktabga o‘qishga kirdim. Keyin 
bu maktab Lenin nomli harbiy bilim yurtiga qo‘shib 
yuborildi. 1929-yilgacha o‘sha yerda tahsil oldim. Lekin 
uni tugatolmadim. Kasalligim tufayli o‘qishni qoldirdim.

1930-yilda OSVIAXIM tashkilotiga harbiy bo‘lim 
boshlig‘i vazifasiga ishga o‘tdim. 1933-yildan militsi-
ya kichik komandirlar maktabida vzvod komandiri etib 
tayinlandim. 1935-1936-yillarda Toshkentdagi 3-militsi-
ya rahbar xodimlari maktabi kursanti sifatida tayyorgar-
likdan o‘tdim. 1936-yil oktabr oyida Samarqand shahar 
militsiya boshlig‘ining yordamchisi vazifasiga ishga 
yuborildim. Oradan ko‘p o‘tmay shahardagi 4-militsiya 
bo‘limi boshlig‘i etib tayinlandim”.

Kamkor Umarov hibsga olinayotgan paytda to‘ldi­
rilgan hujjatlarda ko‘rsatilishicha u bilan Samarqand 
yaqinidagi Motrud qishlog‘idagi uyida onasi Mazali 
Nazarova, xotini Anisa, 6 yoshli o‘g‘li Hasan, 5 yoshli 
qizi Ra’no, 2 oylik o‘g‘li O‘tkir birga yashagan.   

1937-yil 27-noyabrda Kamkor Umarov O‘zSSR 
NKVD ishchi-dehqon militsiyasi boshqarmasi alohida 
inspeksiyasi rahbari Oltinboyev o‘tkazgan tergovda 
uning qo‘ygan savollariga yozma javob beradi.

Unda aytilishicha, 1933-yil 1-iyunda Toshkent 
shahridagi militsiya kichik rahbar xodimlari tayyorlash 
maktabiga tayyorgarlik-mashq vzvodi komandiri vazi­
fasiga ishga kirgan.

“Ana shu davrda divizion komandiri Yegorov bilan 
oramizda turli masalalar bo‘yicha kelishmovchiliklar 
bo‘ldi. Bir kuni siyosiy xodim Ismoilov maktab oshxo-
nasiga oddiy xodimlar yetishmayotganini aytib, divizion 
komandiriga bir o‘zbek ayolini ishga olishni tavsiya 
qildi. Uning bu gapiga Yegorov “o‘zbeklar ishlashni bi
lishmaydi, buning ustiga ular kir-chir yurishadi, shuning 
uchun ularni ishga olib bo‘lmaydi”, deb javob berdi.

Uning bu gapidan achchig‘im kelib, sizning bu 

gaplaringizdan millatchilik hidi kelayapti, dedim. Ikka-
lamiz shu yerda janjallashib qoldik. Men uning gaplarini 
o‘zbek millatiga nisbatan haqorat deb bildim. Bu jan-
jalga politruk Bekmuhamedov, divizion komandirining 
siyosiy ishlar bo‘yicha o‘rinbosari Vosnovlar guvoh edi. 
Keyinchalik bu haqda ishchi-dehqon militsiyasi bosh-
qarmasiga ham murojaat etgan edik. Yegorov bilan 
janjallashganimning asosiy sababi shunday bo‘lgan.

Lenin ordeni haqida aytgan gaplarimga kelsak, vo-
qea bunday bo‘lgan edi. 1935-yilda men Toshkentdagi 
yuqori rahbar xodimlarni tayyorlovchi militsiya mak-
tabiga o‘qishga kirdim. Bir kuni paxtakorlarning katta 
guruhi mamlakatning orden va medallari bilan mukofot
langanligi haqidagi xabarni o‘qib qoldik. Ular orasida 
Lenin ordeni bilan mukofotlangan Mamlakat ismli yosh 
qizchaning ism-sharifi ham bor edi. Shunda men, bu 
qizcha qanday yuksak mukofotga sazovor bo‘lganligi
ni tushunmasa ham kerak, dedim. Bor gap shu. Bu 
so‘zlarimni kimlardir noto‘g‘ri talqin qilib, yuqori tashki-
lotlarga yetkazishgan.

Militsiya maktabida o‘zbek kursantlarining ahvo-
li og‘ir edi. Ular moddiy jihatdan qiynalishar, uy-joyi 
yo‘qligidan oilalar buzilib ketardi. Men bu haqda mak-
tab rahbariyatiga bir necha marta gapirganman. Lekin 
hech qanday natija bo‘lmadi. Ana shunday yetish-
movchilik, kasalliklar tufayli 4-5 oy ichida xotinim va 
kichik bolam vafot etishdi. Og‘ir ahvolda qoldim. Onam 
ikki bolamni olib katta akamnikiga ko‘chib ketdi. Men 
ahvolimni ishchi-dehqon militsiyasi boshqarmasi rah-
bari Romanovga ham aytganman.

Qirg‘izboyev, Ibrohimov va Mirazizov masalasiga kel-
sak, ularni faqat militsiya maktabi o‘qituvchilari sifatida 
bilaman, xolos. 1934-yilda Mirazizov men ishlagan mil-
itsiya maktabida ushbu o‘quv yurti rahbarining siyosiy 
ishlar bo‘yicha yordamchisi edi. Men 1936-yil militsiya 
rahbar xodimlari tayyorlash maktabini bitirganimdan 
so‘ng Samarqandga ishga yuborildim. Shundan ke-
yin ularni ko‘rganim ham yo‘q. Balki Qirg‘izboyev, 
Ibrohimov va Mirazizov qandaydir aksilinqilobiy guruh 
a’zolaridir. Lekin bu haqda men hech narsa bilmayman. 

Shuningdek, hech kim meni bunday tashkilot safiga 
tortmagan va hech qanday topshiriq ham bermagan.

Ijtimoiy kelib chiqishim bo‘yicha shuni aytishim ke
rakki, haqiqatan ham Qo‘qon xoni Xudoyorxonning ne-
varasiman. Katta akam Xudoyorxonov familiyasida. Qol-
gan ikki aka-ukam esa Saidov va Umarov familiyasini 
olishgan. Ayrim kishilarda Xudoyorxonning nabirasimi, 
demak aksilinqilobiy guruh ishlarida ishtirok etishi aniq, 
degan tushuncha mavjud. Lekin men Xudoyorxonni 
umuman ko‘rganim yo‘q. Uning vafotidan ko‘p yillar 
o‘tgach tug‘ilganman. Men sovet maktabida o‘qidim, 
sovet davlatida tarbiyalandim. Aybim – Qo‘qon xonining 
nevarasi ekanligimdami?

Sizdan iltimos, mening haqimda tuhmat gaplarni aytgan 
va yozgan odamlarga nisbatan chora ko‘rsangiz. Shuni 
qat’iy aytamanki, hech qanday tashkilot safida bo‘lmagan-
man va hech kim meni uning safiga tortmagan.” 

Uning bo‘yniga qo‘yilayotgan ayblarni yanada bo‘rt­
tirish uchun tergovchilar ham, guvohlikka o‘tgan kishilar 
ham imkonlaridagi barcha usullarni qo‘llashdi. Uning 
ustidan bir necha jildlik hujjatlar to‘plandi. Yetti-sakkiz 
oy davom etgan tergovlar kutilgan natijani bermadi. Le­
kin “Xudoyorxonning nabirasi”ni nima bo‘lsa-da “aksil­
inqilobchi”ga, “xalq dushmani”ga aylantirish ularning 
maqsadi edi. 1938-yil may oyida O‘zSSR Chegara va 
Ichki ishlar qo‘shinlari harbiy tribunali majlisida tergov 
qilinganda u quyidagilarni aytdi: “Men Xudoyorxonning 
nevarasi ekanligimni hech kimdan yashirmaganman. 
Ammo uni umuman ko‘rgan emasman. Men sovet 
hokimiyati davrida ulg‘aydim va tarbiyalandim. Balki 
ba’zi suhbatlarda davlat siyosatiga qarshi o‘zim bilma-
gan holda qandaydir fikrlarni aytgandirman. Bundan 
afsuslanaman. Menga mehnat qilish va oilam bag‘riga 
qaytish imkonini berishingizni so‘rayman.”

Lekin harbiy tribunal o‘z aybi nimadaligini ham 
anglamagan Kamkor Umarovga o‘lim jazosini berish 
haqida hukm chiqardi. Bu adolatsiz hukmdan norozi 
bo‘lgan K.Umarov SSSR Harbiy prokurori nomiga shi­
koyat arizasi yozadi. 1938-yil 28-sentabrda SSSR Oliy 
sudining harbiy kollegiyasida uning ishi qayta ko‘rilib, 
avval chiqarilgan tribunal hukmi bekor qilinadi. Harbiy 
kollegiya qaroridan: “Umarovning aksilinqilobiy tashkilot 
a’zosi ekanligi isbotlanmagan. Uni faqat millatchilikni 
targ‘ib qilganlikda ayblash mumkin. Shu sababli u ikki 
yil qamoq jazosiga hukm qilinsin.”

Shundan keyin K.Umarov mamlakat shimolidagi Kar­
gapol lagerlar boshqarmasi ixtiyoriga qamoq jazosining 
qolgan muddatini o‘tash uchun yuboriladi. Hujjatlardan 
uning 1939-yil dekabr oyida qamoqdan ozod bo‘lgani 
ma’lum. 1958-yilda bu ish SSSR Oliy sudi harbiy 
kollegiyasida qayta ko‘rilib, tarkibida jinoyat alomatlari 
bo‘lmaganligi uchun bekor qilinib, u oqlanadi. Lekin 
Kamkor Umarov qamoqdan keyin yashagan Farg‘ona 
viloyatida uning izini topolmaydilar...

Muzaffar MUQIMOV,
Samarqand davlat universiteti tuzilmasidagi 

Qatag‘on qurbonlari xotirasi muzeyi direktori.

- Markazda 15 ta sport turi bo‘yicha 
mashg‘ulot olib boriladi, - deydi Toyloq 
olimpiya va paralimpiya sport turlariga 
tayyorlash markazi direktori O‘tkir Qurbon­
ov.  - Sportchilarimizning 171 nafari, ya’ni  
60 foizdan ko‘prog‘i O‘zbekiston milliy ter­
ma jamoasi a’zosi. 2023-2024-o‘quv yilida 
ular O‘zbekiston chempionati va kubogi 
bahslarida 100 ta oltin, 98 ta kumush, 124 
ta bronza, Osiyo chempionati va kubogida 
2 ta oltin, 2 ta kumush, 4 ta bronza medal­
larini qo‘lga kiritdi. 

Markazning ikki sportchisi, akademik 
eshkak eshish bo‘yicha O‘zbekiston ter­
ma jamoasi a’zolari Sobirjon Safaraliyev 
va Shahzod Nurmatov Fransiyaning Parij 
shahrida bo‘lib o‘tadigan Olimpiya o‘yinlari­
ga yo‘llanmani qo‘lga kiritdi.

Shahzod Nurmatov 1999-yil Toyloq 
tumanida tug‘ilgan. 2016-yildan O‘zbekis­
ton terma jamoasi a’zosi. Murabbiyi Sergey 
Tyan. Uning hisobida kattalar o‘rtasidagi 
Osiyo chempionatlarining 2 ta oltin va 1 
ta bronza, U-23 yosh toifasidagi jahon 
chempionatining bronza medali mavjud. 
Xanchjou-2022 Osiyo o‘yinlarida Safarali­
yev bilan juftlikda bronza, M4 dasturida esa 
kumush medal sohibiga aylangan.

Sobirjon Safaraliyev 2002-yil Nurobod 
tumanida tug‘ilgan. 2018-yildan terma ja­
moa a’zosi. Murabbiyi Sergey Tyan. Safa­
raliyevda Osiyo chempionatlarining 2 tadan 
kumush va bronza medallari bor. Nurma­
tov kabi Xanchjou-2022 Osiyo o‘yinlarida 

juftlikda bronza, M4 dasturida esa kumush 
medalni qo‘lga kiritgan. Tokio-2020 yozgi 
Olimpiya o‘yinlari ishtirokchisi.

Nurmatov va Safaraliyev aprel oyida 
Janubiy Koreyada o‘tgan qit’a litsenzion 
turniridagi muvaffaqiyatli ishtiroki orqali 
yengil vazn toifasidagi juftlik dasturida Par­
ij-2024 yozgi Olimpiya o‘yinlari yo‘llanmasi­
ni qo‘lga kiritgan.

O‘zbek sportida har bir davrning o‘z yul­
duzlari bor. Dzyudochi Davlat Bobonov ham 
so‘nggi yillardagi ana shunday sportchilar­

dan biri bo‘lib, nafaqat o‘zbek, balki jahon 
dzyudosida shuhrat qozonib bormoqda. U 
yaqinda Parijda o‘tkaziladigan yozgi olimpi­
ya o‘yinlariga yo‘llanma oldi.

Davlat Bobonov 1997-yil Navoiy 
viloyatining Nurota tumanida tug‘ilgan. 
2013-yildan O‘zbekiston terma jamoa­
si a’zosi. Murabbiyi samarqandlik Nurali 
Qobulov. Bobonov terma jamoaga qabul 
qilinganidan buyon musobaqalarga viloyat­
miz sportchisi sifatida chiqadi. Samarqand­
da o‘qigan, mashg‘ulotlarni ham shu yerda 
olib boradi, shuningdek, Toyloq olimpiya 
va paralimpiya sport turlariga tayyorlash 
markazida dzyudo bo‘yicha trener.

U Gran-pri turnirlarida 1 ta oltin, qit’a 
chempionatlarida 2 ta oltin va 1 ta kumush, 
«Katta dubulg‘a» turnirida 2 ta oltin, 3 ta 
kumush va 4 ta bronza, Masters tasnifi­
dagi musobaqalarda 1 ta bronza, Xanch­
jou-2022 yozgi Osiyo o‘yinlarida 2 ta ku­
mush, jahon chempionatlarida esa 1 tadan 
oltin, kumush va bronza medallariga ega 
chiqqan. Tokio-2020 yozgi Olimpiya o‘yin­
larida O‘zbekiston delegatsiyasi hisobiga 
bronza medalini taqdim qilgan. Ko‘rsatgan 
natijalari evaziga II darajali «Sog‘lom avlod 
uchun» ordeni va «O‘zbekiston Respub­
likasida xizmat ko‘rsatgan sportchi» faxriy 
unvoni bilan taqdirlangan.

- 15 yildan buyon trenerim Nurali Qobulov 
qo‘l ostida dzyudo bilan shug‘ullanaman, - 
deydi Davlat Bobonov. – G‘oliblik va mag‘lu­
biyat sportchi bilan doim yonma-yon yurar 
ekan. Faoliyatim  davomida yutuqlar bilan 
birga, mag‘lubiyatlar ham bo‘ldi. Muhimi, 
sportchi ruhan sinib qolmasligi va maqsa­
di sari intilishdan to‘xtamasligi kerak ekan. 
Mana shu darajaga yetishimda ustozim Nurali 
akaning xizmatlari katta. U kishining yorda­
mi bilan Osiyo va jahon chempioni, xalqaro 
turnirlar g‘olibi, olimpiada sovrindori bo‘ldim. 
Yaqinda xalqaro dzyudo federatsiyasi tomoni­
dan e’lon qilingan Olimpiada reytingiga ko‘ra 
90 kilogramm vazn toifasida Parij-2024 yozgi 
Olimpiya o‘yinlari yo‘llanmasini qo‘lga kirit­
dim. Bu olimpiada chempioni bo‘lish uchun 
menga yana bir imkonyat. Undan unumli 
foydalanib, bildirilgan ishonchni oqlashga 
harakat qilaman.

Fazliddin RO‘ZIBOYEV.

Samarqand va Kattaqo‘rg‘on sha­
harlarida bolalarni umumiy o‘rta ta’lim 
maktablariga qabul qilish bo‘yicha davlat 
xizmati Yagona interaktiv davlat xizmat­
lari portali (my.gov.uz) yoki Maktabgacha 
va maktab ta’limi vazirligining elektron 
davlat xizmatlari portali (my.maktab.uz) 
orqali onlayn shaklda amalga oshirilmoq­
da. Ayni kungacha 13165 nafar bola 
1-sinfga qabul qilindi va jarayon davom 
etmoqda.

Qabul jarayoni davlat xizmatlari va 
an’anaviy shaklda bo‘lishidan qat’i nazar, 
bolalarni 1-sinfga qabul qilish muddati 
20-iyundan 1-avgustga qadar biriktiril­
gan mikrohudud doirasida, 1-avgustdan 
15-avgustga qadar mikrohududdan tash­
qari hududlardan amalga oshiriladi.

Viloyatda maktab yoshiga yetgan 
bolalarni 1-sinfga qabul qilishda ayrim 
kamchilik va muammolar uchramoqda. 
Masalan, Samarqand shahrida chet el 
fuqarolari va fuqaroligi bo‘lmagan shaxs­
larning farzandlarini maktabga qabul 
qilishda hujjat topshira olmaganligi va 
bu haqda ota-onalar tushunchaga ega 
bo‘lmaganligi sababli beshta murojaat 
ko‘rib chiqildi. 

Shuningdek, bizga bolaning tug‘il­
ganlik haqidagi guvohnomasi yo‘q va 
yashab turgan uyining kadastri bo‘lma­
ganligi sababli maktabga hujjat topshi­
ra olmagan ota-onalar tomonidan uchta 
murojaat kelib tushdi. Bu bo‘yicha tu­
man va shahar FHDY bo‘limlari hamda 
Maktabgacha va maktab ta’limi vazirligi 
bilan hamkorlikda ishlar olib borilib, 
amaliy yordam berildi.

Bundan tashqari, ayrim sabablar­
ga ko‘ra belgilangan vaqtda maktabga 
bormagan va jalb qilinmagan bolalarni 
tizimga kiritishdagi muammolar yuzasi­
dan beshta murojaat kelib tushdi. Ushbu 
masalalar ham vazirligimiz ko‘magida hal 
etildi.

1-sinfga qabulda yana bir muammo 
bor. Ya’ni, ayrim maktablar ota-onalar 
talabiga qarab rejadagidan ko‘p bola qa­
bul qiladi, natijada maktab koeffitsiyenti 
oshib ketadi. Bu yil ushbu muammoni 
hal etish uchun biriktirilgan mikrohudud­
lar qayta ko‘rib chiqilib, tuman (shahar) 
hokimliklarining qarori bilan tasdiqlan­
di va koeffitsiyenti oshib ketayotgan 
maktablar 29 foizga qisqartirildi. Ya’ni, 
bunda mikrohududda yashamaydigan 
bolalar koeffitsiyenti ko‘p maktablarga 
emas, o‘zi istiqomat qiladigan hududdagi 
maktabga qabul qilindi. 

Ota-onalar va keng jamoatchilikka 
bolalarni umumiy o‘rta ta’lim  maktablari­
ning 1-sinfiga qabul qilish tartibi, mak­
tabga qabul qilish yoshi va biriktirilgan 
mikrohudud doirasida hamda mikrohu­
duddan tashqari qabul to‘g‘risida batafsil 
tushuntirish ishlari olib borilmoqda.

Tuman (shahar) bo‘limlarida qabul 
jarayonlarini muvofiqlashtirish bo‘yicha 
shtab tashkil etgan holda har bir fuqaro­
ning murojaati tezkorlik bilan ko‘rib 
chiqilmoqda.

Nizomiddin ODILOV, 
viloyat maktabgacha va maktab 

ta’limi boshqarmasi umumiy o‘rta 
ta’lim tashkilotlari faoliyatini 

muvofiqlashtirish shu’basi rahbari.

2024-2025-o‘quv yilida viloyatda 86415 nafar bola 1-sinfga 
qabul qilinishi bo‘yicha birlamchi prognoz ro‘yxatlari shakl
lantirilgan bo‘lib, joriy yilning 15-iyul holatiga 69303 nafar 
bola belgilangan tartibda umumiy o‘rta ta’lim maktabiga qabul 
qilindi. 

1-sinf qabulida qanday 
muammolar bor?

Toyloq olimpiya va paralimpiya 
sport turlariga tayyorlash 
markazining uch nafar sportchisi 
olimpiya o‘yinlariga boradi

Tumandagi olimpiya va paralimpiya sport turlariga tayyorlash marka-
zida 72 nafar trener-o‘qituvchi qo‘l ostida 450 nafar o‘g‘il-qiz 
shug‘ullanmoqda.  Sportchilarning 2 nafari xalqaro toifadagi sport 
ustasi, 9 nafari O‘zbekiston sport ustasi, 268 nafari sport ustaligiga 
nomzod, 171 nafari ommaviy razryadga ega sportchilar. 

“Aybim – Qo‘qon xonining 
nevarasi ekanligimmi?”


